
১০৮
ইন্দুমতী।


[image: ][image: ][image: ][image: ][image: ][image: ][image: ][image: ][image: ][image: ][image: ]


এই যে যুবক দল দেশের ভরসা,

যা’দের মঙ্গলে দেশে হইবে মঙ্গল,

উন্নতি হইলে হ’বে দেশের উন্নতি,

কত আশা বুকে ধরে জনক জননী

যা’দের করিছে কত যতনে পালন,

ভাব দেখি একবার কিবা সর্ব্বনাশ

করিছ তা’দের তুমি, আর তাহাদের

পিতা মাতা সকলের! কি ঘোর বিপদে

যেতেছ তা’দের ল’য়ে কুমন্ত্রণা দিয়া!

কি এক অশান্তি বীজ করিছ বপন

শান্তিপূর্ণ দেশময়, কিবা পরিণাম?
 জ্বালাময়ী বাক্য শুনি দেবব্রত মুখে

হইল স্তম্ভিত সবে, লাগিল আঘাত।

একে শ্রান্ত, ক্লিষ্ট সবে রাত্র জাগরণে,

পরিশ্রম হেতু আর, হত্যা অপরাধে

ভয়েতে বিহ্বল পুনঃ। অপহৃত দ্রব্য

লইয়া সকলে ব্যস্ত। মনে জানে তা’রা

বারেক হইলে ধৃত নিশ্চয় মরণ।

যখন মনের এই অবস্থা তা’দের,

দেবব্রত কথা গুলি পরতে পরতে

লাগিল তা‘দের প্রাণে। বুঝিল তাহারা

তাহাদের বাতুলতা, অসারতা আর।

